
SUĠĠERIMENTI

Il-Kumitat għall-Affarijiet Barranin jistieden lill-Kumitat għall-Iżvilupp, bħala l-kumitat 
responsabbli, biex jinkorpora s-suġġerimenti li ġejjin fil-mozzjoni għal riżoluzzjoni tiegħu:

1. Jilqa' l-konklużjoni tar-Rapport Speċjali mill-Qorti tal-Awdituri 1/20111, skont liema d-
devoluzzjoni rriżultat fi twassil tal-għajnuna mtejjeb u fit-tisħiħ tal-proċeduri tal-ġestjoni 
finanzjarja; 

2. Jaqbel mal-opinjoni tal-Qorti li l-benefiċċju ewlieni tal-appoġġ baġitarju huwa li dan joffri 
opportunitajiet għal djalogu mal-benefiċjarji lokali fuq l-għanijiet tal-politika; jinnota li 
din l-opportunità għandha tkun sfruttata għalkollox, fid-dawl tal-prinċipju 'aktar għal 
aktar' li huwa l-bażi tar-rieżami attwali tal-PEV; jenfasizza l-ħtieġa li d-delegazzjonijiet 
ikollhom ir-riżorsi u l-għarfien espert meħtieġa biex iwettqu dan id-djalogu b'mod effettiv;

3. Jiddispjaċih li, fit-tħejjija għat-twaqqif tas-SEAE, ma kienx hemm evalwazzjoni bir-reqqa 
biex ikun iddeterminat il-bilanċ ottimali bejn karigi fid-delegazzjonijiet li jirrigwardaw 
politika/kummerċ/għajnuna għall-iżvilupp;

4. Iqis li r-rata għolja ta' tibdil fl-istaff fid-delegazzjonijiet hija inaċċettabbli (40% tal-istaff 
tal-Kummissjoni huma aġenti kuntrattwali), għaliex ħafna tibdil idgħajjef il-memorja 
istituzzjonali u jaffettwa b'mod negattiv l-effikaċja tal-operazzjonijiet;

5. Jitlob lill-Kummissjoni u lis-SEAE biex jindirizzaw b'mod speċifiku l-oqsma identifikati 
mill-verifika, b'mod partikulari t-tgħabija tax-xogħol fid-delegazzjonijiet, l-adegwatezza 
tal-livelli ta' riżorsi umani fost id-delegazzjonijiet u l-bilanċ tal-istaff tad-delegazzjonijiet 
bejn il-ġestjoni tal-għajnuna u funzjonijiet oħra;

6. Jenfasizza, f'konformità mad-deċiżjoni li tistabbilixxi s-Servizz Ewropew għall-Azzjoni 
Esterna, li l-istaff kollu kemm hu li jaħdem f'delegazzjoni jkun taħt l-awtorità tal-Kap tad-
Delegazzjoni, ladarba dan hu l-uniku mod li bih tista' tkun żgurata, f'konformità t-Trattat 
ta' Lisbona, il-koerenza tal-attività esterna tal-UE f'pajjiż speċifiku;

